
 
 KATHY HOCHULگورنر   3/15/ 2023 فوری ریلیز کے لیے:

 
 

کی ویسٹ چیسٹر گول میز کے بعد ہڈسن ویلی کے رہنماؤں اور منتخب عہدیداروں نے نیویارک   HOCHULگورنر 
  ہاؤسنگ معاہدے کی توثیق کی ہے

   
   

نے آج ویسٹ چیسٹر میں مقامی قائدین اور منتخب عہدیداروں کے ساتھ کمیونٹی کے ایک   Kathy Hochulگورنر 
کے  2024جو مالی سال  -گول میز اجلاس کی میزبانی کی تاکہ نیویارک ہاؤسنگ معاہدے پر تبادلہ خیال کیا جائے 

ی بحران سے نمٹا جائے اور ایگزیکٹیو بجٹ میں گورنر کی اعلان کردہ جامع حکمت عملی ہے تاکہ نیویارک کے رہائش
نئے گھروں کی تعمیر کی جائے۔ وکلاء، منتخب نمائندوں، اور کاروباری قائدین نے  800,000اگلی دہائی کے دوران 

اس منصوبے کی حمایت میں آواز بلند کی ہے، جو گورنر کے اس تصور پر مبنی ہے کہ نیویارک کو زیادہ قابل 
  ہ ارزاں بنایا جائے۔ رہائش، زیادہ قابل رسائی، اور زیاد

   
"ویسٹ چیسٹر کاؤنٹی   نے کہا، Marsha Gordonڈاکٹر  CEOویسٹ چیسٹر کی کاروباری کاؤنسل کی صدر اور 

اور ریاست نیویارک کے رہائشیوں کو افرادی قوت کی رہائش کی دیرینہ اور بڑھتی ہوئی کمی کا سامنا کرنا پڑتا ہے۔ 
اپنے ممکنہ ملازمین کے لیے رہائش کے پرکشش مواقع دستیاب بنائے بغیر آجر اپنی افرادی قوت کے لیے ہنرمندی کو  

ھنے کے لیے مسابقت نہیں کر سکتے۔ رہائش کے اس بحران سے ہمارے معاشی متوجہ کرنے اور اسے برقرار رک
مستقبل کو خطرہ لاحق ہو رہا ہے۔ ویسٹ چیسٹر کی کاروباری کاؤنسل نے اس اہم مسئلے کو حل کرنے میں گورنر  

Hochul  کے  کی مضبوط قیادت کو سراہا ہے۔ نیویارک ہاؤسنگ معاہدہ، اپنے پیش رو افراد کے سابقہ منصوبوں
اس بات کو تسلیم کرتی ہے کہ بنیادی تبدیلی کا نفاذ کرنا   BCWبرعکس اس بحران کا براہ راست مقابلہ کرتا ہے۔ 

مشکل ہو سکتا ہے۔ ہم گورنر کو سراہتے ہیں کہ انہوں نے کاروبار، مزدوری، غیر منافع بخش اداروں، اور عقیدے پر  
اس بات   BCWونٹیز میں اشد ضروری رہائش بنائی جائے۔ مبنی تنظیموں تک رسائی حاصل کی ہے تاکہ ہماری کمی

کے ساتھ مل کر کام کرنا جاری رکھا جائے تاکہ ان کے جرات مندانہ، دور اندیشی   Hochulکی منتظر ہے کہ گورنر 
   والے منصوبے کے نفاذ کو یقینی بنایا جائے۔" 

   
"نیویارک میں رہائش کا  نے کہا، CEO، Michael Romitaویسٹ چیسٹر کاؤنٹی ایسوسی ایشن کی صدر اور 

بحران، اقتصادی ترقی اور کمیونٹی کی زندگی کے لیے بدستور ایک سنگین رکاوٹ بنا ہوا ہے۔ اس بحران سے ہمارے  
رہائشیوں، کارکنوں اور کاروباری اداروں کو نقصان پہنچ رہا ہے۔ اراضی کے استعمال میں مقامی لوگوں کا قدیم تانا بانا 

پابندیاں ہی اصل قصور وار ہیں۔ اس وجہ سے ہماری پڑوسی ریاستوں کے مقابلے میں نیویارک کو  اور زوننگ کی
نقصان ہو رہا ہے جن ریاستوں نے اپنے قوانین کو جدید بنانے کے لیے اقدامات کیے ہیں۔ گورنر کا ہاؤسنگ معاہدہ ایک 

منافع بخش اداروں اور ہاؤسنگ وکلا گروپس جرات مندانہ قدم ہے اور اس کو ریاست بھر سے کاروباری اداروں، غیر 
کی حمایت حاصل ہے۔ ہم ویسٹ چیسٹر کاؤنٹی ایسوسی ایشن میں مقننہ سے یہ مطالبہ کرتے ہیں کہ وہ گورنر کے ساتھ  

   مل کر اس مسئلے کو حل کرتے ہوئے رہائشی اصلاحات کی منظوری دے۔" 
   

ہم گورنر سے متفق ہیں کہ ہمیں ریاست بھر کی "  نے کہا، George Latimerویسٹ چیسٹر کے ایگزیکٹیو  
مجموعی ضرورت کے حصے کے طور پر ویسٹ چیسٹر میں مزید رہائشی یونٹ فراہم کرنے کی ضرورت ہے۔ ہم پر 
واجب ہے کہ ان مقاصد کو حاصل کرنے کے لیے، دستیاب وسائل بروئے کار لاتے ہوئے، اپنی مقامی حکومتوں کے  

   ساتھ مل کر کام کیا جائے۔" 
   



کے ہاؤسنگ معاہدے نے ہماری ریاست میں رہائش   Hochul "گورنر نے کہا، Tom Roachوائٹ پلینز کے میئر 
کے پیچیدہ اور بڑھتے ہوئے بحران کو سمجھتے ہوئے اس بات کی نشاندہی کی ہے کہ اس بحران کو "معمول کے کسی 

کاروبار" کے نقطۂ نظر سے حل نہیں کیا جا سکتا یا اس کے موجود نہ ہونے کا بہانہ کرتے ہوئے حل نہیں کیا جا 
  سکتا۔" 

   
"رہائش میں اچھی طرح منصوبہ بندی سے کیے گئے ترقیاتی کام  نے کہا، Noam Bramsonیو روشیل کے میئر ن

سے کمیونٹیز مضبوط ہوتی ہیں، ڈاؤن ٹاؤنز میں زندگی اور توانائی آتی ہے، اور یہ ہماری معیشت، ماحولیات اور معیار  
ات مندانہ قیادت پر انہیں سراہتا ہوں، کہ انہوں کی جر Hochul زندگی کے مستقبل کے لیے ضروری ہے۔ میں گورنر

نے نیویارک میں رہائش کی شدید کمی کو پورا کرنے کے لیے ایک سنجیدہ، جامع اور لچکدار فریم ورک کی تجویز 
پیش کی ہے، اور اس فوری چیلنج سے باہم مل کر نمٹنے کے لیے میں ریاست اور مقامی شراکت داروں کے ساتھ 

  ہوں۔" تعاون کا منتظر 
  

"سب کے لیے منصفانہ، مناسب اور/یا سستی رہائش کے   نے کہا، Vivian McKenzieپیک اسکل کی میئر 
اختیارات کا فقدان، صحت کی ایک ہنگامی صورتحال ہے جو نیویارک کے تمام شہریوں کو متاثر کرتی ہے۔ شہر کی 

ایک میئر کے طور پر، میں جانتی ہوں کہ اس مسئلے کو ہم اکیلے حل نہیں کر سکتے۔ یہ شہر اضافی رہائش مہیا  
ے اپنا کردار ادا کرنے کو تیار ہے۔ نیویارک میں منصفانہ رہائش کے اضافی اختیارات متعارف کروانے  کرنے کے لی

  پر، میں گورنر کی ترقیاتی سوچ اور میونسپلٹیوں اور ڈویلپرز کے لیے وسائل جمع کرنے کی تعریف کرتی ہوں۔" 
   

کا شکریہ!  Hochul قدام کے لیے گورنر"رہائش کے اس تاریخی ا نے کہا، Torrance Harveyنیوبرگ کے میئر 
نیوبرگ جیسے شہروں میں افرادی قوت کی رہائش کی ضرورت ہے تاکہ خاندانوں کی ایک نئی نسل کو متوجہ کیا  

جائے اور برقرار رکھا جائے اور افرادی قوت کی اہم ترقیاتی حکمت عملیاں تیار کی جائیں۔ اس پیش رفت کو جاری 
   کے ساتھ کام کرنے کا منتظر ہوں۔" رکھنے کے لیے میں گورنر 

    
"گورنر کی رہائشی کثیر جہتی تجویز کا مقصد یہ ہے کہ ریاست بھر   نے کہا، Joe DeStefanoمڈل ٹاؤن کے میئر 

$ ملین فراہم کیے جائیں تاکہ مقامی کمیونٹیز بنیادی 250مکانات کی تعمیر میں تیزی لائی جائے اور  800,000میں 
بنا سکیں جس سے اضافی گھروں کی معاونت کی جائے۔ ایسے وقت میں جب ہماری ریاست میں ڈھانچے کو بہتر 

رہائش کا اتنا بڑا بحران درپیش ہے، تو میں نشستوں کے اس پار اپنے ساتھیوں کی حوصلہ افزائی کرتا ہوں کہ وہ 
کو نیویارک میں موجود گورنر کے رہائشی منصوبے کی حمایت کریں۔ آئیے وہ کام کریں جو نیویارک کے شہریوں 

   رکھنے کے لیے ہم کر سکتے ہیں!" 
   

نے وضاحت کی ہے کہ ہم نیویارک میں مزید   Kathy Hochulگورنر نے کہا، " Steve Nobleکنگسٹن کے میئر 
بنائیں  رہائش کیسے بنا سکتے ہیں جبکہ وہ اس کام کے لیے میونسپلٹیوں کو بھی معاونت فراہم کر رہی ہیں۔ آئیے یقینی 

   کہ یہ بجٹ کا حصہ بنے!" 
   

کا مجوزہ ہاؤسنگ معاہدہ اس بات کو   Hochul"گورنر  نے کہا، Michael Spechtرماپو قصبے کے سپروائزر 
یقینی بنانے کی جانب ایک اہم قدم ہے کہ نیویارک کے شہریوں کو محفوظ، سستی اور پائیدار رہائش تک رسائی حاصل 

گ کی ضروریات کو پورا کرنے کے لیے سرکاری اور نجی وسائل سے فائدہ اٹھانے پر  ہو۔ یہ منصوبہ ہماری ہاؤسن
  توجہ مرکوز کرتا ہے جو اس وقت ہماری ریاست کی ضرورت ہے۔" 

    
کے رہائشی معاہدے سے رہائش کے ہنگامی بحران  Hochul "گورنر نے کہا، Neil Bettezنیو پالٹز کے سپروائزر 

نئے  800,000کو روکنے کے لیے اگلا اہم قدم اٹھایا جائے گا۔ اس کثیر جہتی نقطہ نظر سے، اگلی دہائی کے دوران 
گھروں کی تعمیر کا تقاضا کیا جائے گا اور بنیادی ڈھانچے اور منصوبہ سازی کے لیے کروڑوں کی مدد فراہم کی  

ہاؤسنگ   NYکہ نئی رہائشی تعمیراتی پیداوار کی معاونت کی جائے تاکہ ہر میونسپلٹی اپنے طریقے سے جائے گی تا
$ بلین کے جامع رہائشی منصوبے کو آگے بڑھاتا ہے  25معاہدے کے اہداف کو پورا کر سکے۔ یہ منصوبہ گورنر کے  

ت کرتا ہے۔ میں اس پالیسی کی حمایت  سستے گھروں کی تعمیر یا تحفظ میں معاون  100,000جو ریاست نیویارک میں 
   کرتا ہوں اور اپنے ساتھی منتخب شراکت داروں کی حوصلہ افزائی کرتا ہوں کہ وہ اسے حقیقت کا روپ دیں۔" 



   
میں اس بارے میں جاری بحث کی تعریف کرتا ہوں کہ ہم مقامی نے کہا، " Tim Rogersنیو پالٹز کے میئر 

کے ہاؤسنگ معاہدے کو بہترین طریقے   Hochulکو ذہن میں رکھتے ہوئے گورنر حکومتوں اور داخلی خودمختاری 
سے کس طرح لاگو کر سکتے ہیں۔ نیویارک میں مزید رہائش، خاص طور پر سستی رہائش، کی ضرورت سے انکار 

 کے بہت سارے قصبوں، دیہاتوں اور شہروں میں موجود NYSنہیں کیا جا سکتا۔ نئے گھروں کا اضافہ کرنے سے 
شاندار باتوں کو کوئی خطرہ لاحق نہیں ہو گا، اور نہ ہی عوامی تحفظ متاثر ہو گا۔ درحقیقت، مزید گھروں کا اضافہ  

کرنے سے ہماری کمیونٹیز، مقامی معیشتیں مضبوط ہوں گی، اور ہمیں زندگی گزارنے کے مزید پائیدار طریقوں کی 
گھروں کا اضافہ کرنے کا ہدف مقرر کیا ہے اور   800,000ں جانب بڑھنے میں مدد ملے گی۔ گورنر نے اگلی دہائی می

اس نئی رہائش کے لیے مقامی حکومتوں کو موجودہ پانی اور گٹر کے نظام کو مضبوط بنانے میں مدد دینے کے لیے  
ملین کی سرمایہ کاری کرنے کا عہد کیا ہے۔ یہاں نیو پالٹز کے گاؤں میں، ہم پہلے سے ہی ری زون کر چکے  250$

  Kathy Hochulکو ممکن بنایا جائے۔ ہم گورنر  ADUsں تاکہ مزید گنجان آبادی کی حوصلہ افزائی کی جائے اور  ہی
کے ساتھ کام کرنے کے منتظر ہیں تاکہ اپنے مقاصد پورے کریں، اپنے بنیادی ڈھانچے کے لیے صلاحیت بڑھائیں،  

   کام کر سکیں اور ترقی کر سکیں۔" تاکہ مستقبل کے تمام خاندان یہاں السٹر کاؤنٹی میں رہ سکیں، 
  

"جبکہ ہم اپنے طلبا کو نیویارک کی افرادی قوت کی اگلی   نے کہا، Marvin Krislovپیس یونیورسٹی کے صدر 
نسل کے طور پر تیار کر رہے ہیں، تو ہم جانتے ہیں کہ مناسب، سستی رہائش مسلسل ایک ترجیح رہے گی۔ پیس 

کی معاونت کرنے پر فخر ہے کیونکہ وہ ہماری ریاست بھر میں اور خاص طور پر   Hochulیونیورسٹی کو گورنر 
یہاں ویسٹ چیسٹر کاؤنٹی میں رہائش کی گنجائش کو بڑھانے کے لیے جامع حکمت عملی بنانے کے لیے کام کر رہی  

اکٹھے ہوتے ہیں جو حل  ہیں، اور ہمیں اس اہم گفت و شنید کا حصہ بننے پر خوشی ہے جہاں بہت سے اسٹیک ہولڈرز 
  تلاش کرنے کے لیے پرُعزم ہیں۔" 

   
"کئی دہائیوں کے دوران،  نے کہا،  CEO، Tim Foleyویسٹ چیسٹر کے تعمیرات اور ریئل اسٹیٹ انسٹی ٹیوٹ کے 

یز ہم نے جو بلدیہ بائے بلدیہ والا اراضی کے استعمال کا نظام بنایا تھا اس نظام کی وجہ سے ویسٹ چیسٹر کی کمیونٹ 
میں رہائش کی راہ میں رکاوٹیں پیدا کرنا بہت آسان ہو گیا تھا، کہ منظوریوں میں تاخیر پیدا کی جائے، جب رہائش کے 

قابلِ استطاعت ہونے کی بات آئے تو رقم دوسرے مضافاتی علاقوں یا دوسرے قصبوں میں چلی جائے، یا مقامی زوننگ 
ویں صدی  20ویں صدی کی ضروریات کو 21سے کہ اکثر ہم اپنی کوڈز کو اپ ڈیٹ کرنے سے انکار کر دیا جائے جی

کے وسط کے طرز زندگی کے لیے ڈیزائن کیے گئے انداز میں مقید کرنے کی کوشش کرتے ہیں۔ بہت لمبے عرصے 
تک اپنی ضرورت کے مطابق گھر بنانے سے گریز کرنا بہت آسان تھا۔ ویسٹ چیسٹر میں، ہماری رہائشی قلت سے 

ات بڑھ رہے ہیں، اور ان اخراجات کا بوجھ بزرگ افراد، گذشتہ صدی میں پیدا ہونے والی نسل، گہری واقعتاً اخراج
رنگت والے لوگ، درمیانے طبقے کے خاندان، اور ایسے دیگر لوگوں پر پڑتا ہے جو بڑھتے ہوئے کرایوں اور گھر 

کا منصوبہ ایک ایسا جرات مندانہ حل کی ملکیت کے سستے طریقوں کے ہاتھوں تنگ ہیں۔ گورنر کا نیویارک معاہدے 
ہے جو اپنے مرکزی خیال میں اس بات کو واضح کرتا ہے کہ یہ ایک مشترکہ مسئلہ ہے اور اس کے لیے مشترکہ  

ردعمل درکار ہے۔ ہماری رہائش کی کمی کو پورا کرنے کے لیے، ہر کمیونٹی کو ایک جیسے کام کرنے کی ضرورت 
   کو یہ اجازت نہیں ہونی چاہیئے کہ وہ کچھ بھی نہ کریں۔"  نہیں ہے، لیکن کسی بھی کمیونٹی

   
John Levy، SEEQC  انکارپوریشنElmsford, NY  کےCEO ،چِپ تیار کرنے والی، تیزی سے  نے کہا"

ترقی کرتی ایک کمپنی کے طور پر، ہم جانتے ہیں کہ ایسی رہائش جو سستی ہو، ہماری فاؤنڈری کے لیے آسان ہو اور  
ل و حمل کے قریب ہو، وہ ہمارے ملازمین کو بھرتی کرنے اور طویل مدت تک برقرار رکھنے کی ہماری عوامی نق

کا نیویارک ہاؤسنگ معاہدہ ان اہم ضروریات کو پورا کرتا ہے اور ہمارے   Hochul صلاحیت کے لیے اہم ہے۔ گورنر
   ات پوری کریں۔" لیے ممکن بناتا ہے کہ ہم اپنے کوانٹم چپ کاروبار کی بڑھتی ہوئی ضروری

  
"ریاست میں رہائشی مشکلات سے نمٹنے پر، میں گورنر  نے کہا، Joe Kennerاور صدر،  CEOگریسٹن کے 

Kathy Hochul   ،کی کوششوں کو سراہتا ہوں۔ رہائش ایک بنیادی ضرورت ہے جو اگلی سطح تک پہنچنے کے لیے
کسی بھی فرد کی صلاحیت کو متاثر کرتی ہے، جیسے کہ روزگار تلاش کرنا اور اس روزگار کو برقرار رکھنا۔ 

اور برقرار  ® کے بہت سے عملے نے نشاندہی کی ہے کہ ایک مستحکم ملازمت کے حصول Open Hireہمارے 
رکھنے میں ایک اہم رکاوٹ، رہائش ہے۔ رہائش کو مزید قابل رسائی اور سستا بناتے ہوئے، یہ اقدام ہماری ٹیم کے 



اراکین کی مدد کرے گا تاکہ وہ اپنی بنیادی ضروریات پوری کریں، اپنے کام پر توجہ مرکوز کریں، اور اپنی ریاست 
  کی معیشت کی ترقی میں تعاون کریں۔" 

   
"ہڈسن ویلی کے صنعتکاروں کے لیے سستی رہائش تک  نے کہا، Harold Kingکاؤنسل برائے صنعت کے صدر، 

رسائی اہم ہے تاکہ عالمی منڈی میں مقابلہ کرنے کے لیے لازمی، افرادی قوت کو بھرتی کیا جائے اور برقرار رکھا 
نئے  800,000کی جانب، ریاست بھر میں   جائے۔ گنجائش کو بہتر بنانے اور اپنی افرادی قوت کو مضبوط بنانے

   کا عزم ایک اہم قدم ہے۔"  Hochulگھروں کی تعمیر میں مدد کرنے کی خاطر، گورنر 
    

"تعمیراتی  نے کہا، John Cooneyتعمیراتی صنعتی کاؤنسل برائے ریاست نیویارک کے ایگزیکٹیو ڈائریکٹر 
بہت زیادہ حمایت کرتی ہے۔ یہ سمجھنا ضروری ہے کہ    کے ہاؤسنگ معاہدے کی Hochulصنعتی کاؤنسل، گورنر 

اگر ہڈسن ویلی کی زندگی کا لازمی جزو، یعنی خاندان اور افرادی قوت دونوں، یہاں رہنے کے متحمل نہیں ہوں گے،  
تو ہماری معیشت دم توڑ دے گی۔ رہائش ایک لازمی انسانی حق ہے، اور گورنر کی یہ تجویز، ہماری عظیم ریاست 

ئشی اسٹاک کی گنجائش اور رسائی دونوں میں اضافہ کرنے کے لیے، صحیح سمت میں ایک قدم ہے۔ میں کے رہا
   موجودہ رہائشی بحران سے نمٹنے کی خاطر اقدام کرنے پر گورنر کو سراہتا ہوں۔" 

   
"مزید رہائش کی ضرورت  نے کہا، CEO، Mike Oatesہڈسن ویلی اقتصادی ترقیاتی کارپوریشن کے صدر اور 

نے حل کی نشاندہی کرنے اور بات چیت کو   HVEDCکو درپیش ہے۔  NYSایک اہم مسئلہ ہے جو ہڈسن ویلی اور 
ان ڈویلپرز اور کمیونٹیز کی مدد کے  کو سراہا ہے۔ ہم  Hochulآگے بڑھانے میں قائدانہ کردار ادا کرنے پر گورنر 

  لیے تیار ہیں جو مزید رہائش گاہیں بنانا چاہتے ہیں۔" 
    

"ہڈسن ویلی اور ریاست بھر میں سستی،  نے کہا، Christa Hinesدریائے ہڈسن ہاؤسنگ کی ایگزیکٹیو ڈائریکٹر، 
ہڈسن ہاؤسنگ نے گورنر  افرادی قوت کی رہائش میں کمی ایک بحرانی سطح پر پہنچ گئی ہے۔ دریائے 

Kathy Hochul  نئے گھر شامل کرنے کے منصوبے کی تعریف کی ہے۔ خطے میں  800,000کے اگلے دہائی میں
  ہمارے خاندانوں کے رہنے، کام کرنے اور کھیلنے کے لیے، یہ گھر اہم ہوں گے۔" 

   
کو گورنر کی نیویارک   RPA"  نے کہا، CEO، Tom Wrightعلاقائی منصوبہ ایسوسی ایشن کے صدر اور 

ہاؤسنگ معاہدے کی تجویز کی حمایت کرنے پر فخر ہے۔ ہاؤسنگ معاہدے کے تحت نئے گھر بنائے جائیں گے جو  
کی حوصلہ افزائی کرتے ہوئے   اپنے موجودہ رہائشی بحران سے نمٹنے اور منتقلی کے مقام کے ارد گرد مزید گھروں

اپنے مستقبل میں ایک ماہرانہ اور پائیدار طریقے سے سرمایہ کاری کرنے کے لیے ہمیں درکار ہیں، اس بات کو یقینی  
بنانے کی خاطر کہ تمام میونسپلٹیوں میں رہائش کے مواقع میں اضافہ کیا جائے اور مقامی حکومتوں کو ایسے وسائل  

  ے جو مقامی سطح پر اس کام کو انجام دینے کے لیے انہیں درکار ہے۔" اور لچک فراہم کی جائ
   

"ہم نیویارک کے  نے کہا، CEO، Richard Nightingale( انکارپوریشن کے صدر اور Westhabویسٹ ہیب )
کے   Kathy Hochulگھر تعمیر کرنے کے لیے گورنر   800,000رہائشی بحران سے نمٹنے اور اگلی دہائی میں 

جرات مندانہ نئے منصوبے کی تعریف کرتے ہیں۔ نیویارک ہاؤسنگ معاہدے سے متحرک، ترقی پذیر کمیونٹیز کی  
  ہے، جو نیویارک کے تمام شہریوں کے لیے کارآمد ہے!" تعمیر میں سستی رہائش کو اوّلین ترجیح قرار دیا جاتا 

   
"یونکرز کمیونٹی کو سستی رہائش فراہم  نے کہا، CEO، Lucria Ortizکی صدر اور  YMCAیونکرز فیملی 

کے ہاؤسنگ معاہدے کی مکمل حمایت کرتے ہیں۔ ہم اپنے   Hochulکے طور پر، ہم گورنر  YMCAکرنے والے 
رہائشیوں کو مستحکم، اعلیٰ معیار کی رہائش تک رسائی پاتے ہوئے دیکھنا پسند کریں گے جو ان کی بنیادی ضروریات 

  پوری کرتی ہو۔ مستحکم رہائش ان کی صحت اور زندگی کے گزر بسر کے لیے بنیادی جزو ہے۔" 
   

"مجھے پختہ یقین ہے کہ نیویارک ہاؤسنگ معاہدہ ضروری  نے کہا، CEO، Maria Trusaی فورمے طبی مرکز ک
ہے تاکہ توازن پیدا کیا جائے اور اپنی معیشت کو بلند کیا جائے۔ ایک چھوٹے کاروبار کی مالک کے طور پر، ہم ان  

دوران خود ہمارے عملے کو مشقتوں کو تسلیم کرتے ہیں جن کا سامنا ویسٹ چیسٹر میں سستی مکانات کی تلاش کے 
کرنا پڑتا ہے۔ ایک ایسی ملازم جو حالیہ طور پر گھر میں گھریلو تشدد سے نمٹ رہی ہو، وہ رہائش تک رسائی حاصل 



کرنے کی راہ میں اپنی مالی مجبوریوں کی وجہ سے خود اپنا زہریلا ماحول چھوڑ نہیں سکتی ہے۔ علاوہ ازیں، ایک  
تسلیم کرتے ہیں کہ اگر ہمارے ملازمین کو کام کے قریب ہی سستی رہائش نہ مل  آجر کے طور پر، ہم اس بات کو

  سکتی ہو، تو ہماری ترقی کرنے کی صلاحیت کو محدود کرتے ہوئے ہمارا کاروبار بھی اس کی زد میں آتا ہے۔" 
  

نے اور انہیں "اہل افراد کو اپنی طرف متوجہ کرنے کہا،  CEO، Susan Foxوائٹ پلینز ہسپتال کی صدر اور 
برقرار رکھنے کی صلاحیت کا ہونا اور انہیں رہائش کے آسان اختیارات تک رسائی فراہم کرنا ہماری کمیونٹی کی  

% سے زیادہ  30صحت کے لیے بہت ضروری ہے۔ پچھلے پانچ سالوں میں وائٹ پلینز ہسپتال میں ہماری افرادی قوت 
اور ہم توقع کرتے ہیں کہ آنے والے سالوں میں مزید سینکڑوں لوگوں ملازمین تک پہنچ گئی ہے  4,500بڑھ کر تقریباً 

   کی خدمات حاصل کی جائیں گی تاکہ معمول کی، ہنگامی اور جدید خدمات کے مطالبے کو پورا کیا جا سکے۔" 
  

ب "ہاؤسنگ معاہدہ، اس بات کو یقینی بنانے کی جان  نے کہا، Karen Haycoxاور ویسٹ چیسٹر کی،  NYCہیبیٹیٹ 
ایک اہم قدم ہے کہ نیویارک کے ہر شہری کے پاس گھر کہلانے والی ایک صحت بخش اور سستی جگہ موجود ہو۔ 

گورنر کی تجویز، رہائش کی تخلیق کے لیے ضروری اور قابل حصول اہداف کا تعین کرتی ہے اور میونسپلٹیوں کے 
تک پہنچنے کے لیے اپنی راہوں کا تعین کیا   لیے مقامی طور پر لچک داری پیش کرتی ہے تاکہ اپنے رہائشی اہداف

جائے۔ ہاؤسنگ معاہدے میں پہلے اوّلین ردعمل کرنے والوں اور لازمی کارکنوں کے لیے سستے گھروں کی تعمیر اور  
منتقلی والی راہداری کے قریب ہی سستی رہائش کے مقام کے لیے، مراعات بھی شامل ہیں۔ یہ ہماری معیشتوں اور 

کیے گئے زبردست فیصلے ہیں۔ ہماری ریاست میں رہائش کی گنجائش والی مشکلات سے تمام ماحول کے لیے 
کمیونٹیز متاثر ہوتی ہیں اس لیے تمام کمیونٹیز کو ان پر قابو پانے میں حصہ لینا چاہیئے تاکہ ایک زیادہ مساوی 

   نیویارک بنایا جا سکے۔" 
   

"ہمارے لیڈروں کو ہر آمدنی کی سطح پر  نے کہا، CEO، Adam Boschہڈسن ویلی پیٹرن برائے پراگرس کے 
لوگوں کے لیے مزید مکانات کی تعمیر کی حوصلہ افزائی کرنی چاہیے اگر ہم وادی ہڈسن میں کمیونٹی کی فلاح و 

نے مسئلے کی درست تشخیص  Hochul بہبود اور معاشی خوشحالی کو برقرار رکھنے کی امید رکھتے ہیں۔ گورنر
ے پورے خطے میں مکانات کے بحران کی وجہ سے قیمتیں لوگوں کی استطاعت سے زیادہ بڑھ گئی ہیں، کی ہے: ہمار

سے زیادہ لوگوں کو علاقے سے باہر جانے پر مجبور کر دیا   100,000ہماری افرادی قوت میں کمی آ گئی ہے، اور 
عاون کریں تاکہ ہماری مقامی اور ہے۔ رہنماؤں کو چاہیئے کہ ہر سطح پر شواہد پر مبنی حل والے طریقوں میں ت

علاقائی ضروریات کو پورا کرنے والے مکانات کی فنڈنگ، نظرثانی اور ترقی کی رفتار بڑھائی جائے۔ نئی کمپنیوں 
کو متوجہ کرنے کے مقابلے میں، ہماری معیشت کی صحت کا دارومدار اس بات پر زیادہ ہے کہ ہم اپنے کارکنوں، 

  کافی رہنے والے مکانات کی تعمیر پر آمادہ ہو جائیں۔" پڑوسیوں اور بچوں کے لیے 
   

RUPCO  انکارپوریشن کے صدر اورCEO، Kevin O'Connor ،ہم گورنر  نے کہا"Kathy Hochul  کے
NY  جو اگلی دہائی کے دوران سستی رہائش گاہوں میں اضافہ کرنے اور   -ہاؤسنگ کمپیکٹ کی حمایت کرتے ہیں

$ 25گھر بنانے کا ایک جرات مندانہ منصوبہ ہے۔ گورنر کے ایگزیکٹیو بجٹ کے تحت سے زیادہ نئے  800,000
سستے گھر بنانے اور محفوظ کرنے کا پانچ سالہ ہاؤسنگ منصوبہ، جس میں زدپذیر آبادیوں کے  100,000بلین سے، 

ی کرنے اور مزید ملین گھروں کی برق کار 1گھر شامل ہیں، اور ریاست کے  10,000لیے امدادی خدمات کے ساتھ 
گھروں کو بجلی فراہم  50,000ملین کو برق کاری کے لے تیار کرنے کے منصوبے کے حصے طور پر اضافی  1

$ بلین ریاستی اور وفاقی ٹیکس 8.8بلین ریاستی سرمائے کے وسائل میں،  5.7کرنا شامل ہے۔ اس فنڈنگ میں $
ہوں اور معاونتی رہائش والے یونٹس کے آپریشن کی معاونت  کریڈٹس اور دیگر وفاقی تفویض کاریوں میں، اور پناہ گا

کا ایگزیکٹیو بجٹ،   FY 2024بلین شامل ہیں۔ مزید برآں،  $11کے لیے اور کرایہ پر سبسڈی فراہم کرنے کے لیے 
$ ملین کے بنیادی ڈھانچے کے معاونتی فنڈ کی تجویز  250نیویارک ہاؤسنگ معاہدے کے ایک حصے کے طور پر، 

ہے، تاکہ ایسے منصوبوں کی حمایت کی جائے جو مکانات میں اضافے کرنے کی تعمیر میں سہولت فراہم   پیش کرتا
کرتے ہیں، جیسے کہ نکاسی اور پانی کا بنیادی ڈھانچہ، پارکنگ کی سہولیات جو موجودہ لاٹوں کو دوبارہ زیرِ استعمال 

ر مضافاتی علاقوں کی ترقی اور رہن سہن کی اہلیت  لانا ممکن بناتی ہیں، اسکول کے بنیادی ڈھانچے کی ضروریات، او
  پیدا کرنے کے لیے بہتری لانے کے کام۔" 

   



"پالیسی کی ناکامیوں نے ہمیں رہائش کے غیر نے کہا،  Annemarie Grayاوپن نیویارک میں ایگزیکٹیو ڈائریکٹر 
رات مندانہ اقدام ہی ہمیں اس سے متوقع بحران سے دوچار کر دیا ہے، اور حکومت کی تمام سطحوں کی جانب سے ج

نکال سکتا ہے۔ مینڈیٹ کی بنیاد پر، پوری ریاست میں پھیلا ہوا نیٹ ورک جو زوننگ کے خارج کرنے والے طریقوں  
کا خاتمہ کرتا ہے، منتقلی سے بھرپور علاقوں میں گنجان مکانات کی حوصلہ افزائی کرتا ہے، اور اس بات کو یقینی  

فاتی علاقے رہائش کے مواقع بڑھانے کے لیے اپنا کردار ادا کریں جو بحران کی گہرائی سے بناتا ہے کہ تمام مضا
نمٹنے اور کرایہ داروں کے فائدے کو بڑھانے کے لیے ضروری ہے۔ ہماری ریاست کے لیے نیویارک ہاؤسنگ 

  معاہدے جیسا فریم ورک نافذ کرنے والا وقت بہت پہلے گزر چکا ہے۔" 
   

"ہمارا ہاؤسنگ   نے کہا، CEO، Jolie Milsteinیسوسی ایشن برائے سستی رہائش کی صدر اور ریاست نیویارک ا
نظام معاشی ضرورت کو پورا کرنے کے لیے کافی یونٹس پیدا نہیں کر رہا ہے، جس کی وجہ بڑی حد تک زمین کے 

مضافاتی علاقوں میں کثیر استعمال کے ایسے فرسودہ اور خارجی طریقے ہیں جن سے سب سے زیادہ ضرورت مند 
کا ہاؤسنگ معاہدہ، سستی رہائش کو ترقی دینے میں مراعات  Hochul خاندانی ترقیاتی کام میں رکاوٹ آتی ہے۔ گورنر

دے گا، ٹرانزٹ پر مبنی ترقی کو ترجیح دے گا، اور رہائش کی ترقی کے اہداف تک پہنچنے کے لیے مقامی حکومتوں 
نصب کرے گا۔ ریاست میں رہائش اور گنجائش کے بحران کو حل کرنے کے لیے یہ کے لیے جوابدہی کا ایک نظام 

اور نیویارک کے ہر کونے کو مل کر کام کرنا چاہیئے تاکہ اسے اسی سال منظور کیا جا  -ایک انقلابی طریقہ ہے 
  سکے۔" 

